f'l;..‘!.“.'\ p . T o e AL -
= P -“Z"_':z-!.rh - - "AS" ;
- '-l"-..?'-’f:’_(;;:'.::-‘rf‘."'- :

. ru;-.mwnnﬂ-"“.’h: R
e

-
-

www.vaachaspathi.com

. ol




laghu saptashatee stotram

namo virinchervara vallabhaayai

hamostu te shankara vallabhaayai |
namostu naaraayaNa vallabhaayai

shree chanDikaayai sharaNaM prapadyai ||

brahmaadayo devi bhajanti devaah
vasiShThamukhyaa rushayashcha sarve |
sindooravarNaa taruNaarkakaantim

shree chanDike tvaam satatam smaraami ||

shree siddhinaatha bhavato bhuvanaikabhartuh
bhaashaa paraamrutamayee nigamaantarasthaa |
eshaa tvananyasharaNasya mamaashrutasya
vruttaa nisarga karuNaa varuNaalayasthaa ||

om namah chanDikaayai

yatkarma dharmanilayam pravadanti tajgyaa
yagyaadikam tadakhilam saphalam tvayaiva |

tvam chetanaa yata iti pravichaarya chitte

hityam tvadeeya charaNou sharaNam prapadye || 1 ||

paathodhinaatha tanayaapatiresha shesha-
paryankalaalitavapuh purushah puraaNaha |
tvanmohapaasha vivasho jagadamba sopi
vyaaghoorNamaananayanah shayanam chakaara || 2 ||

tatkoutukam janani yasya janaardanasya
karNaprasootamalajou madhukaiTabhaakhyou |
tasyaapi you na bhavatah sulabhou nihantum
tvanmaayayaa kabalitou vilayam gatou tou || 3 ||

yanmaahisham vapurapoorvabalopapannam
yannaakanaayaka paraakrama jitvaram cha |
yalloka shokajanana vratabaddhahaardam
talleeyayaiva dalitam girije bhavatyaa || 4 ||

yo dhoomralochana iti prathitah pruthivyaam
bhasmeebhabhoova samare tava hunkrutena |
sarvaasurakshayakrute giriraajakanye

manye svamanyudahane kruta esha homaha || 5 ||

keshaamapi tridashanaayaka poorvakaaNaam
jetum na jaatu sulabhaavapi chanDamunDou |

tou durmadou sapadi chaambaratulyamoorte
maatah tavaasi kulishaatpatitou visheerShou || 6 ||

doutyena te shiva iti prathitaprabhaavo

devopi daanavapateh sadanam jagaama |
bhooyopi tasya charitam prathayaanchakaara

saa tvam praseeda shivadooti vijrumbhitam te || 7 ||

chitram tadetamarairapi ye na jeyaah
shastraabhighaata patitaad rudhiraadaparNe |
bhoomou babhoovuramitaah pratiraktabeejaah
tepi tvayaiva gilitaa vadane smastaa || 8 ||

aashcharyam etad atulam yadabhootsuraarih
trailokya vaibhava vilunThana pushTapaaNihi |
shastraih nihatya bhuvi shumbha nishumbha sangyou
neetou tvayaa janani taavapi naakalokam || 9 ||

tvat tejasi pralakaala hutaashane asmin

yasmin prayaanti vilayam bhuvanaani sadyaha |
tasmin nipatya shalabhaa iva daanavendraa
bhasmee bhavanti hi bhavaani kimatra chitram || 10 ||

tat kim gruNaami bhavateem bhavateevrataapa-
nirvaapaNa praNayineem praNamajjaneshu |

tat kim gruNaami bhavateem bhavateevrataapa-
samvardhana praNayineem vimata sthiteshu || 11 ||

vaame kare taditare cha yathoparishTaat

paatram sudhaarasabhrutam varamaatulungam |

kheTam gadaam cha dadhateem bhavateem bhavaaneem
dhyaayanti ye aruNanibhaam krutinasta eva || 12 ||

yadvaaruNaat paramidam jagadamba yatte
beejam smaredanidinam dahanaadirooDham |
maayaankitam tilakitam taruNendu bindu-
naadairamandamiham raajamasou bhunakti || 13 ||

antah sthitaapyakhilajantushu tanturoopaa

vidyotame bahirihaakhila vishvaroopaa |

kaa bhoori shabdarachanaa vachanaatigaasee-
ddeenam janam janani maamava nishprapancham || 14 ||

aavaahanam yajanavarNanam agnihotram
karmaarpaNam tvai visarjanam atra devi |
mohaanmayaa krutamidam sakalaaparaadham
maatah kshamasva varade bahirantarasthe || 15 ||

etat paThet anudinam danujaantakaari

chanDee charitram atulam bhuvi yah trikaalam |
shreemaan sukhee sa vijayee subhagah kshamah syaat
tyaagee chirantanavapuh kavi chakravartee || 16 ||

shree siddhanaathaa paranaamadheyah
shree shambhunaatho bhuvanaikanaathaha |
tasya prasaadaat sulabhaagamashreeh
pruthveedharah stotramidam chakaara || 17 ||

prathamaa vishNumaayaa cha dviteeyaa chetanaa tathaa |
buddhirnidraa kshudhaa Chaayaa shaktih trushNaah tathaashTamee || 18 ||

kshaantih jaatih tathaa lajjaa shaantih shraddhaa cha kaantikaa |
lakshmeeh vruttih smrutishchaiva dayaa deeptih tathaiva cha || 19 ||

tushTih pushTih tathaa maataa bhraantih sarvaatmikaa tathaa |
trayovimshati sankhyaataa yaa devee gaNitaa shubhaa |
bhuktirmuktih na doorasthaa shuddha paaThavataam nruNaam || 20 ||

devyaah stavam gyaanamayam krutam yat
pruthveedharaachaaryavareNa samyak |
yacchoddhrutam saptashateesthasaaram
sarvaanvitam tannigamasya saaram || 21 ||

|| iti laghu saptashatee stotram sampoorNam ||

1 450 Albany,Shaker Road-Loudonville,

|

USA Address Info
- S ————
Vaachaspathi Veda Vidya

12211 New York USA s
Telephone: 518-867-6720
E-mail: info@vaachaspathi.com

h————— — -——

__lNDIA Address Info

Vaachaspathi Veda Vidya
Vavilala Srinivasa Sharma (Avadhani)
: 18-4-111/1 , Sagaraveedhi,
LakshmiNagar, Godavarikhani,

Karimnagar, Telangana, India
-~ —

04 404 82 431
08 484 85 890

- .

